
Vestfjarðastofa   |   Suðurgötu 12   |   400 Ísafjörður   |   Ísland   |   Sími: 450 6600   |   fv@vestfirdir.is 

81. stjórnarfundur Vestfjarðastofu & Fjórðungssambands Vestfirðinga 

haldinn í staðfundi á Ísafirði og í fjarfundi þann 30. september 2026 kl. 11:00 

Mætt voru: Gylfi Ólafsson formaður, Hrafnhildur Þorsteinsdóttir, Kristján Jón Guðmundsson, Martha 
Kristín Pálmadóttir, Anna Björg Þórarinsdóttir, Lilja Sigurðardóttir og Þórkatla Soffía Ólafsdóttir. 

Gauti Geirsson boðaði forföll og Lilja Sigurðardóttir situr fundinn í hans stað.  

Auk þess sátu fundinn Sigríður Ólöf Kristjánsdóttir framkvæmdastjóri, Sölvi Guðmundsson teymisstjóri 
markaðssviðs og Aðalsteinn Óskarsson, sviðsstjóri byggðaþróunar sem ritaði fundargerð. 

Fundur stjórnar Vestfjarðastofu 

Boðuð dagskrá fundarins er sem hér segir 

1. Forsendur fjárhagsáætlunar Vestfjarðastofu 2027 (til kynningar og umræðu – 15 mín) 

2. Samþykktir Vestfjarðastofu & starfsreglur stjórnar – breytingar 2027 (til kynningar – 10 mín) 

3. Flugáætlun Icelandair til Ísafjarðar (til umræðu – 10 mín) 

4. Skýrsla framkvæmdastjóra (til kynningar – 10 mín) 

5. Fundargerðir til kynningar  

Formaður setti fundinn og kannaði hvort athugasemdir væru við boðun fundarins og dagskrá hans. 
Engar athugasemdir komu fram og var því gengið til dagskrár. 

Formaður kynnti að atvinnuvegaráðherra hefði samþykkt boð um að sitja og ávarpa 71. Fjórðungsþings 
Vestfirðinga 27. og 28. október n.k..  

1. Forsendur fjárhagsáætlunar Vestfjarðastofu 2027 

Framkvæmdastjóri kynnti forsendur fjárhagsáætlunar Vestfjarðastofu fyrir árið 2027. 

Farið yfir helstu forsendur fyrir einstaka verkefna og um almennan ramma tekna sem byggja á 
framlögum ríkis og sveitarfélaga og launaþróun. Áætlunin er með fyrirvara um áhrif boðaðrar lækkunar 
framlaga til sóknaráætlana og atvinnuráðgjafar í frumvarpi til fjárlaga 2027 en vænst er breytinga til 
hækkunar í umfjöllun þingsins. 

Til máls tóku auk formanns og framkvæmdastjóra, Anna Björg, Kristján 

Formaður fól framkvæmdastjóra að vinna með fjárhagsáætlun áfram og leggja að nýju fyrir stjórn þegar 
forsendur s.s. frumvarps til fjárlaga 2027 liggja skýrar fyrir .  

2. Samþykktir Vestfjarðastofu & starfsreglur stjórnar – breytingar 2027 

Framkvæmdastjóri kynnti minnisblað dags. 29. september 2026. Þann 1. desember 2027 verða tíu ár frá 
stofndegi Vestfjarðastofu og gert er ráð fyrir að tillaga verði lögð fyrir Fjórðungsþing um yfirferð á 
samþykktum Fjórðungssambandsins. Í minnisblaðinu er gerð tillaga um að stofnaður verði þriggja 
manna starfshópur stjórnarmanna sem fari ásamt framkvæmdastjóra yfir samþykktir Vestfjarðastofu og 
geri tillögur að breytingum ef þörf þykir. Jafnframt vinni starfshópurinn tillögur að starfsreglum stjórnar 
Vestfjarðastofu og skili tillögum fyrir ársfund Vestfjarðastofu vorið 2027. 

Til máls tóku auk formanns og framkvæmdastjóri: Kristján, Þórkatla.  

Óskaði framkvæmdastjóri eftir tilnefningum í starfshóp.  

Tillaga kom fram um Gylfa Ólafsson og Þórkötlu Soffíu Ólafsdóttur, leita þarf til sóknarhóps um 
tilnefningu þeirra í starfshópinn.  

3. Flugáætlun Icelandair til Ísafjarðar 

Framkvæmdastjóri kynnti erindi Vegagerðarinnar frá 28. september 2026, þar sem óskað er 
staðfestingar á breytingu Icelandair á flugáætlun til Ísafjarðar yfir háveturinn á grunni samninga um 
ríkisstyrkt áætlunarflug þ.e. tímabilið frá nóvember fram í miðjan febrúar. Samkvæmt samningi 
Icelandair um áætlun eru sjö flug í viku á tímabilinu. Icelandair gerir tillögu um að fella niður síðara flug 
á þriðjudögum niður og í stað þess bætist við morgunflug á miðvikudögum. Með breytingunni yrði flogið 
sex daga vikunnar, en tvö flug yrðu á fimmtudögum. Tillagan er lögð fram í kjölfar fyrirspurna um flug á 
fleiri dögum vikunnar. 

Formaður óskaði einnig eftir umræðu um áætlunarflug til Bíldudals.  

Til máls tóku auk formanns og framkvæmdastjóra, Þórkatla, Lilja, Martha og Kristján 

Tillaga lögð fram.   

Stjórn tekur undir með Icelandair að það að tryggja flug alla virka daga milli Ísafjarðar og 
Reykjavíkur sé forgangsmál, jafnvel þó það þýði að einungis einn dag í viku yfir dimmasta tíma 
ársins séu tvö flug á dag og felur framkvæmdastjóra að svara Vegagerðinni. Jafnframt er lögð 
áhersla á að reynsla af flugáætlun Icelandair verði metin áður en flugáætlun haustið 2027 er 
fastsett. 

Tillagan samþykkt samhljóða.  

4. Skýrsla framkvæmdastjóra 

Formaður gaf framkvæmdastjóra orðið. Hún kynnti yfirlit yfir helstu verkefni og afurðir Vestfjarðastofu í 
september 2026. Sölvi Guðmundsson fór yfir verkefni tengd ferðaþjónustu undir liðnum skýrsla 
framkvæmdastjóra.  Hann fór meðal annars yfir málefni tengd gjaldtöku í ferðaþjónustu þar á meðal 
varðandi hringsiglingar og náttúru- og innviðagjald. Undir ferðaþjónustu voru lagðar fram tillögur að 
tveimur ályktunum stjórnar er varða mál í Samráðsgátt um inniviðagjöld og breytingar á ýmsum lögum 
tengdum fjárlögum 2027.  

Ályktun stjórnar Vestfjarðastofu – hringsiglingar 

Stjórn Vestfjarðastofu telur mikilvægt að einfalda skatta- og gjaldtökukerfi vegna hringsiglinga 
við Ísland. Núverandi fyrirkomulag innanlandssiglinga felur í sér virðisaukaskattsskyldu og 
tilheyrandi skráningar- og uppgjörsskyldur fyrir erlenda rekstraraðila, sem getur skapað verulegt 
flækjustig í afmarkaðri starfsemi þeirra hér á landi. 

Fækkun hefur þegar orðið á bókunum hringsiglinga til Íslands og mun sú þróun hafa áhrif á 
tekjur hafna og ferðaþjónustufyrirtækja, ekki síst á landsbyggðinni. 

Stjórnin leggur til að sérstaklega verði kannað hvort afmarkaðar hringsiglingar geti fallið undir 
innviðagjaldskerfið í stað núverandi fyrirkomulags. Með því væri byggt á fyrirliggjandi 
gjaldtökukerfi fyrir skemmtiferðaskip og stefnt að einfaldara og fyrirsjáanlegra fyrirkomulagi, án 
þess að horfið sé frá gjaldtöku af starfseminni. 

Stjórnin hvetur stjórnvöld til að taka þessa leið til skoðunar í samráði við hagaðila. 

Formaður gaf orðið laust, til mál tóku Gylfi, Þórkatla. Ályktunin borinn upp og samþykkt samhljóða. 

Ályktun stjórnar Vestfjarðastofu – náttúru- og innviðagjald 

Stjórn Vestfjarðastofu telur mikilvægt að aukin gjaldtaka af ferðamönnum skili sér með skýrum 
hætti til uppbyggingar og þróunar ferðaþjónustu um land allt. 

Ef markmið stjórnvalda er að draga úr álagi á fjölsóttustu ferðamannastaði og stuðla að jafnari 
dreifingu ferðamanna þarf jafnframt að fjárfesta í þróun annarra áfangastaða. Stjórnin telur því 
eðlilegt að hluti tekna af náttúru- og innviðagjaldi renni markvisst til svæðisbundinnar 
áfangastaðaþróunar í gegnum áfangastaðastofur og áfangastaðaáætlanir. 

Stjórnin telur jafnframt mikilvægt að horft verði heildstætt á gjaldtöku í ferðaþjónustu. 
Ferðamenn standa þegar frammi fyrir mismunandi gjöldum ríkis, sveitarfélaga og landeigenda 
og samhliða er innheimt sérstakt innviðagjald af farþegum skemmtiferðaskipa. Tilkoma annars 
gjalds sem jafnframt er ætlað að standa undir innviðum ferðaþjónustunnar undirstrikar þörfina 
fyrir einfalt, gagnsætt og fyrirsjáanlegt kerfi þar sem skýrt er hvaða tilgangi hvert gjald þjónar 
og hvernig tekjurnar skila sér til uppbyggingar ferðaþjónustunnar. 

Formaður gaf orðið laust, til mál tóku Gylfi, Þórkatla. Ályktunin borinn upp og samþykkt samhljóða. 

Í umræðu um skýrslu framkvæmdastjóra í heild tóku til máls auk formanns og framkvæmdastjóra; 
Kristján, Þórkatla.  

Í umræðu um málstofu á Artic Circle var rætt um breytta stöðu í varnarmálum með samningum 
Grænlands, Danmörku og Bandaríkjanna um uppbyggingu í Grænlandi. Hluta stjórnarmanna og 
starfsmönnum falið að afla meiri upplýsinga um stöðu og framtíðaráform framangreinds samnings.  

Í umræðu um skýrslu framkvæmdastjóra tók Anna Björg til umræðu að þrátt fyrir boð á Listamannaþing 
sem haldið var í Netagerðinni á Ísafirði síðasta laugardag hefðu engir sveitarstjórnarmenn séð sér fært 
að mæta.  

Formaður óskaði eftir að tekin verði umræðu ályktun um niðurstöðu útboðs á brú til þverunar 
Djúpafjarðar.  

Tillaga  

Klárum þverunina 

Tilboð voru opnuð í síðasta áfanga þverunar Djúpafjarðar í gær og voru tilboð nokkuð yfir 
kostnaðaráætlun. Stjórn Vestfjarðastofu hvetur Vegagerðina til að ganga til samningsviðræðna 
við lægstbjóðanda og klára málið. Á meðan brúin er ekki komin á er ekki hægt að taka þveranir 
Gufu- og Djúpafjarðar í notkun, og umferð er beint á úreltan fjallveg án slitlags. Með brúnni 
klárast stór áfangi í að koma á heilsárs-hringtengingu um Vestfirði, sem hefur falist í 
Dýrafjarðargöngum, miklum vegbótum á Dynjandisheiði, þverun Þorskafjarðar auk annarra 
kafla. Vegbæturnar hafa þó dregist mjög mikið. Vestfjarðastofa samþykkir ekki frekari frestun á 
framkvæmdum. 

5. Fundargerðir til kynningar 

Lagðar fram til kynningar fundargerðir stjórna landshlutasamtaka: 

• Stjórn SSH 631. fundur 17.08.2026 

• Fundargerð 84. fundar stjórnar SSNE 30. júní 2026 

• Fundargerð 86. fundar stjórnar SSNE 15. september 2026  

• Fundargerð 143. fundar stjórnar SSNV 31. ágúst 2026 

• 173. stjórnarfundur Austurbrúar 4. september 2026 

• 638. fundur stjórnar SASS 4. september 2026 

Fleira ekki gert og formaður sleit fundi stjórnar Vestfjarðastofu kl. 12.30. 

 

https://www.ssh.is/is/stjornsysla/fundargerdir
https://www.ssne.is/is/fundargerdir/stjorn-ssne/fundargerd-84-fundar-stjornar-ssne-30-juni-2026
https://www.ssne.is/is/fundargerdir/stjorn-ssne/fundargerd-86-fundar-stjornar-ssne-15-september-2026
https://www.ssnv.is/fundarger-143-fundar-stjornar-ssnv-31-agust-2026
https://austurbru.is/wp-content/uploads/2026/09/173.-fundargerd-stjornar-Austurbruar-4.-september-2026-1.pdf
https://okhtztlgoscftapi.public.blob.vercel-storage.com/638.%20fundarger%C3%B0%20SASS_040926_undirritu%C3%B0-6507d365.pdf

Fundur stjórnar FV 

Boðuð dagskrá fundarins er sem hér segir 

1. Heilbrigðiseftirlit sveitarfélaga (kynning og umræða – 15 mín) 

2. 71. Haustþing FV – Staða og undirbúningur (umræða – 15 mín) 

3. Kjördæmavika haust 2026 (umræða – 10 mín) 

4. Minnisblað vegna umsagna og þingmála (AÓ) (kynning – 10 mín) 

Formaður setti fund stjórnar Fjórðungssambands Vestfirðinga kl.12:40 og gengið var til dagskrár. 

1. Heilbrigðiseftirlit sveitarfélaga 

Sviðsstjóri kynnti stöðu yfirfærslu verkefna frá heilbrigðisnefndum sveitarfélaga, sem tekur gildi 1. 
janúar 2027. Kynningin byggði á stöðuyfirliti Umhverfis- og orkustofnunar frá september 2026 og fundi 
heilbrigðisnefnda og landshlutasamtaka 14. september 2026, sem sviðsstjóri sat fyrir hönd 
Vestfjarðastofu. 

Sviðsstjóri vísaði nánari umræðu sveitarfélaga í kjölfar kynningar UoS á fundi bæjar og sveitarstjórum Á 
Vestfjörðum þann 2. október n.k..   

2. 71. Haustþing FV – Staða og undirbúningur 

Framkvæmdastjóri fór yfir stöðu undirbúnings 71. Fjórðungsþings Vestfirðinga að hausti, í framhaldi af 
umræðu á 80. fundi stjórnar. 

Til máls tóku allir stjórnarmenn auk framkvæmdastjóra og sviðsstjóra.  

Formaður beindi til stjórnarmanna að undirbúa tillögur að ályktunum þingsins frá stjórn og eins sinna 
sveitarfélaga. Ályktanir stjórnar verði teknar til umræðu á 82. stjórnarfundi þann 22. október n.k..  

Framkvæmdastjóra og sviðsstjóra byggðaþróunar falið að vinna áfram að undirbúningi Fjórðungsþings í 
samræmi við upplegg sem kynnt var á stjórnarfundinum.  

3. Kjördæmavika haust 2026 

Framkvæmdastjóri fór stuttlega yfir umræðu með þingmönnum Norðvesturkjördæmis í kjördæmaviku.  

4. Minnisblað vegna umsagna og þingmála (AÓ) 

Formaður gaf sviðsstjóra orðið til að fara yfir minnisblað um mál frá Alþingi og Samráðsgátt, dags. 30. 
september 2026. 

a) Frumvarp til fjárlaga 2027, 1. mál. Fjárlaganefnd Alþingis. Frestur til og með 7. október nk. 

Sviðsstjóri kynnti drög að umsögn. Umsögnin byggir á fyrri umsögnum sambandsins um fjárlög 2026 og 
fjármálaáætlun 2027–2031 og á Svæðisskipulagi Vestfjarða 2025–2050.  

Samþykkt að fela formanni, framkvæmdastjóra og sviðsstjóra að ljúka umsögn í samræmi við umræður 
á fundinum og senda fyrir tilskilinn frest. 

b) Breyting á ýmsum lögum vegna fjárlaga 2027, 2. mál. Efnahags- og viðskiptanefnd Alþingis. Frestur 
til og með 1. október nk. 

Sviðsstjóri kynnti drög að umsögn, sem jafnframt fylgir fjárlagaumsögn sem viðauki.  

Samþykkt að senda umsögn og sviðsstjóra falið að ljúka umsögn í samræmi við umræður á fundinum.  

c) Aðrar umsagnarbeiðnir frá Alþingi 

• Umhverfis- og samgöngunefnd – 5. mál, Sveitarstjórnarlög. Frestur til og með 1. október nk.  

• Umhverfis- og samgöngunefnd – 4. mál, Varnir gegn snjóflóðum og skriðuföllum o.fl. (markmið, 
nýting eigna, framkvæmdaumsjón). Frestur til og með 1. október nk.  

• Velferðarnefnd – 75. mál, Stefna og framkvæmdaáætlun um samþættingu þjónustu í þágu 
farsældar barna til ársins 2030. Frestur til og með 1. október nk. 

 

d) Mál í Samráðsgátt til skoðunar 

• Fjármála- og efnahagsráðuneyti – mál S-164/2026, áform um breytingu á lögum um 
kílómetragjald. Frestur var til 16. september. Ekki var send inn umsögn.  

• Tillaga verkefnisstjórnar rammaáætlunar um virkjanahugmyndir í verndarflokk og átta 
verndarsvæði. Frestur til 4. desember 2026.  

• Áform um frumvarp til laga um stórþörungarækt í sjó – mál S-172/2026. Frestur var til 25. 
september. 

• Atvinnuvegaráðuneyti – mál S-168/2026, áform um frumvarp til laga um hafeldi. Frestur til og 
með 30. september. Samþykkt að senda inn umsögn.  

e) Afgreiddar umsagnir – til kynningar 

• Hvítbók um byggðamál (mál 104/2026) – umsögn FV send. 

• Drög að þingsályktun um stefnu stjórnvalda um uppbyggingu flutningskerfis raforku (mál S-
123/2026) – umsögn FV send. 

• Sviðslistastefna 2026–2030 (mál 88/2026) – umsögn Vestfjarðastofu (FV) send. 

Fleira ekki gert og formaður sleit fundi kl. 13.16. 


		Gylfi Ólafsson
	2026-10-03T16:30:49+0300
	Reykjavík, Iceland
	signature


		Anna Björg Þórarinsdóttir
	2026-10-03T17:03:55+0300
	Reykjavík, Iceland
	signature


		Martha Kristín Pálmadóttir
	2026-10-03T20:11:01+0300
	Reykjavík, Iceland
	signature


		Þórkatla Soffía Ólafsdóttir
	2026-10-03T21:12:01+0300
	Reykjavík, Iceland
	signature




